
Dear Sir/Madam, 
 
Sub: Newspaper Publication of the extract of Unaudited Financial Results for the quarter 
and nine months ended on December 31, 2025  
 
Please find enclosed copies of the Newspaper Publications as published in English in 
Business Standard (all editions) and in Bengali in Aajkal (Kolkata edition) on February 7, 
2026, in connection with the extract of Unaudited Financial Results for the third quarter and 
nine months ended on December 31, 2025. 
 
You are requested to kindly take the afore-mentioned information on record and oblige. 
 
Thanking you. 
 
Yours faithfully, 
For Spencer’s Retail Limited 
 
 
 
Navin Kumar Rathi 
Company Secretary & Compliance Officer 
Encl : As above 

ৼদেশ | বিদেশ ৫
কলকাতা শনিবার ৭ ফেব্রুয়ারি ২০২৬

ইসলামাবাদের মসজিদ চত্বরে
মানবব�োমা বিস্ফোরণ, হত ৬৯
‌‌সংবাদ সংস্থা
ইসলামাবাদ, ৬ ফেব্রুয়ারি

ইসলামাবাদে শিয়া সম্প্রদায়ের একটি 
মসজিদে মানবব�োমা বিস্ফোরণ। 
বিস্ফোরণের অভিঘাতে কম করে 
৩১ জনের মত্ৃযু হয়েছে। বেসরকারি 
সূত্রে খবর, মতৃের সংখ্যা অন্তত ৬৯। 
গুরুতর জখম ১৬৯ জন। ঘটনার তীব্র 
নিন্দা করেছে ভারত। এক সরকারি 
বিবৃতিতে ভারতের তরফে নিহতদের 
পরিবারের প্রতি সমবেদনা জানান�ো 
হয়েছে। শিয়া সম্প্রদায়কে নিশানা 
করে সাম্প্রতিক কালের অন্যতম 
ভয়াবহ নাশকতার ঘটনাটি ঘটেছে 
শুক্রবার, ইসলামাবাদের তরলাই 
এলাকার খাদিজাতুল কুবরা মসজিদ ও 
ইমামবাড়ায়। পুলিশ ও প্রত্যক্ষদর্শীদের 
বয়ান অনযুায়ী, সন্দেহভাজন প্রথমে গুলি 
চালিয়ে ইমামবাড়ার ঢ�োকার চেষ্টা করে। 
নিরাপত্তারক্ষীরা তাকে ইমামবাড়ার 
দরজায় আটকালে সে বিস্ফোরণ ঘটায়। 
সঙ্গে বিকট আওয়াজ, কাল�ো ধ�োয়ঁায় 
ঢেকে যায় সংলগ্ন এলাকা। মুহূর্তের 
মধ্যে ছিন্নভিন্ন দেহাংশ পড়ে থাকতে 
দেখা যায়। ঘটনার দায় স্বীকার করেনি 
ক�োনও জঙ্গি সংগঠন। ইসলামাবাদ 
পুলিশ সূত্রের খবর, আততায়ী 

বিদেশি। সম্ভবত তেহরিক–‌তালিবান 
পাকিস্তানের অঙ্গ সংগঠন ফিতনা–‌আল 
খ�োয়ারাজির সদস্য। ৪–৫ ফেব্রুয়ারি 
উত্তর–‌পশ্চিম পাকিস্তানের খাইবার 
পাখতুনখ�োয়ায় অভিযান চালিয়ে ওই 
ফিতনা–‌আল খ�োয়ারাজির ২৪ জন 
সদস্যকে নিকেশ করে পাকিস্তান সেনা। 
এদিনের ঘটনা তারই পাল্টা প্র‌ত্যাঘাত 
বলে মনে করা হচ্ছে।

দু’‌দিনের সফরে ইসলামাবাদে 
উজবেকিস্তানের প্রেসিডেন্ট শবকত 
মিরজিয়�োয়েভ। তাঁর সফর চলাকালীন 
এই ঘটনা। এর কড়া নিন্দা করেছেন 
পাকিস্তানের প্রেসিডেন্ট আসিফ আলি 

জারদারি, প্রধানমন্ত্রী শাহবাজ শরিফ এবং 
বির�োধী দলনেতা আলাম্মা রাজা নাসির 
আব্বাস। মসজিদ চত্বর ও সংলগ্ন এলাকা 
কড়া নিরাপত্তার ঘেরাট�োপে মুড়ে ফেলে 
সেনা ও পাকিস্তান রেঞ্জার্স। ইসলামাবাদের 
একাধিক হাসপাতালে আহতরা 
চিকিৎসাধীন। সেখানে ইমার্জেন্সি জারি করা 
হয়েছে। হাসপাতালে আহতদের দেখে 
এসেছেন স্বরাষ্ট্র মন্ত্রকের রাষ্ট্রমন্ত্রী তালাল 
চ�ৌধুরি। ঘটনাস্থলের অদূরেই থাকেন 
তিনি। তিন মাস আগে ইসলামাবাদের 
একটি জেলা ও দায়রা আদালতে 
আত্মঘাতী মানবব�োমা বিস্ফোরণে ১২ 
জনের মত্ৃযু হয়েছিল।‌‌‌

‌এসআইআর: ‌সময় বাড়ল উত্তরপ্রদেশে
আবু হায়াত বিশ্বাস
দিল্লি, ৬ ফেব্রুয়ারি

বিজেপি–‌শাসিত উত্তরপ্রদেশে বাড়ল এসআইআর 
প্রক্রিয়ার সময়সীমা। শুক্রবার এক নির্দেশিকায় নির্বাচন 
কমিশন জানাল, ওই রাজ্যে চূড়ান্ত ভ�োটার তালিকা 
প্রকাশ হবে ১০ এপ্রিল। আগের নির্দেশে বলা হয়েছিল, 
৬ মার্চ চূড়ান্ত তালিকা প্রকাশিত হবে। উত্তরপ্রদেশের 
মুখ্য নির্বাচনী আধিকারিকের সময়সীমা বৃদ্ধির আবেদনে 
সাড়া দিয়েছে নির্বাচন কমিশন এবং ৩৫ দিন সময় 
বাড়িয়েছে। উত্তরপ্রদেশে এনুমারেশন ফর্ম জমা পড়ার 
পর খসড়া তালিকা প্রকাশ করা হয় ৬ জানুয়ারি। ৬ 

ফেব্রুয়ারির মধ্যে সেই সংক্রান্ত যাবতীয় অভিয�োগ 
এবং বক্তব্য জানাতে বলা হয়েছিল। কমিশনের তরফে 
সেই সময়সীমা বাড়িয়ে করা হয়েছে ৬ মার্চ। এছাড়া 
খসড়া তালিকার ভিত্তিতে শুনানি, ভ�োটারদের নথি 
যাচাই, খসড়া তালিকা–সংক্রান্ত অভিয�োগ নিষ্পত্তির 
জন্য ২৭ মার্চ পর্যন্ত সময় ধার্য করা হয়েছে। 

২ ফেব্রুয়ারি উত্তরপ্রদেশের সিইও চিঠি লিখেছিলেন 
কমিশনকে। আর্জি জানিয়েছিলেন এসআইআর প্রক্রিয়ায় 
সময়বৃদ্ধির। সিইওর আর্জি মেনে সময় বাড়ান�ো হল 
এদিন। উল্লেখয�োগ্য ভাবে, উত্তরপ্রদেশে প্রকাশিত 
খসড়া তালিকায় প্রায় ১৯ শতাংশ ভ�োটারের নাম 
বাদ পড়েছে। এর ফলে ভ�োটার সংখ্যা ১৫.৪৪ ক�োটি 

থেকে কমে ১২.৫৫ ক�োটিতে নেমে এসেছে। এছাড়া 
আরও ৩.৩৬ ক�োটি ভ�োটারের (প্রায় ২৬ শতাংশ) 
নাম যাচাইয়ের জন্য চিহ্নিত করা হয়েছে। নির্ধারিত 
শুনানিতে হাজির না–হলে বা প্রয়োজনীয় নথি জমা 
না–দিলে, এই ভ�োটারদের নামও চূড়ান্ত তালিকা থেকে 
বাদ পড়তে পারে। উল্লেখ্য, পশ্চিমবঙ্গে এসআইআর 
প্রক্রিয়ার শেষ পর্যায় চলছে। রাজ্যে চূড়ান্ত ভ�োটার 
তালিকা প্রকাশ হওয়ার কথা ১৪ ফেব্রুয়ারি। তার 
আগে ৭ ফেব্রুয়ারি শুনানি–‌পর্বের শেষ দিন। এ রাজ্যের 
তিনটি জেলা এখনও পর্যন্ত শুনানির সময় বাড়ান�োর 
আবেদন জানিয়েছে। কমিশন সেই আবেদনগুলি 
বিবেচনা করে দেখছে।

বিস্ফোরণের পর। ইসলামাবাদের তরলাইয়ে। শুক্রবার। ছবি: এপি

পিটিআই
লখনউ ও মুম্বই, ৬ ফেব্রুয়ারি

ওটিটিতে মুক্তির অপেক্ষায় ‘‌ঘুষখ�োর 
পাণ্ডাত’। প্রকাশিত হয়েছে ছবিটির 
টিজার। তা দেখে বর্ণবিদ্বেষ ছড়ান�োর 
অভিয�োগে উত্তরপ্রদেশের মুখ্যমন্ত্রী য�োগী 
আদিত্যনাথের নির্দেশে লখনউ পুলিশ 
ছবিটির পরিচালকের বিরুদ্ধে এফআইআর 
দায়ের করেছে, যা নিয়ে বিতর্ক তুঙ্ গে। 
শুক্রবার এক বিবৃতিতে উত্তরপ্রদেশ 
সরকার জানিয়েছে, সামাজিক বিদ্বেষ 
ছড়ান�ো, ধর্মীয় ও বর্ণগত অনুভতিতে 
আঘাত করা এবং জনশান্তি বিঘ্নিত করার 
চেষ্টা করার অভিয�োগে এই ব্যবস্থা নেওয়া 
হয়েছে। পুলিশ জানিয়েছে, বৃহস্পতিবার 
রাতে হজরতগঞ্জ থানায় মামলাটি দায়ের 
করা হয়েছে।

এদিকে, বিশ্ব হিন্দু পরিষদ (‌ভিএইচপি)‌ 
ছবিটির বিরুদ্ধে আপত্তি তুলেছ ে। এটিকে 
সমাজের ‘‌সবচেয়ে সম্মানিত’‌ অংশের 
ওপর আক্রমণ বলে অভিহিত করেছে 
এবং সরকারকে বিষয়টি খতিয়ে দেখার 
আহ্বান জানিয়েছে। যদিও ছবির অন্যতম 
অভিনেতা মন�োজ বাজপেয়ী জানিয়েছেন, 
গল্পটি একজন ত্রুটিপূর্ণ ব্যক্তির সম্পর্কে 
এবং ক�োনও জাতি বা সম্প্রদায়ের সঙ্গে 
এর ক�োনও সম্পর্ক নেই। যঁার বিরুদ্ধে মলূ 
অভিয�োগ, সেই চলচ্চিত্র নির্মাতা নীরজ 
পান্ডে বলেছেন, ‘‌গল্পটি একজন ব্যক্তির কর্ম 
এবং পছন্দের ওপর দৃষ্টি নিবদ্ধ করে এবং 
ক�োনও জাতি, ধর্ম বা সম্প্রদায়ের ওপর 
মন্তব্য করে না বা তাদের প্রতিনিধিত্ব করে 
না। চলচ্চিত্র নির্মাতা হিসেবে, আমি আমার 
কাজের প্রতি গভীরভাবে দায়িত্বশীল।’‌

এফআইআরে বলা হয়েছে, ছবিটির 
শির�োনাম একটি নির্দিষ্ট সম্প্রদায়/বর্ণ 
(ব্রাহ্মণ)–কে লক্ষ্য করে এবং অবমাননা 
করার জন্য বেছে নেওয়া হয়েছে। নেটফ্লিক্স 
এবং স�োশ্যাল মিডিয়ায় প্রচারিত শির�োনাম 
এবং সংলাপগুলি সমাজে তীব্র প্রতিক্রিয়া 
সৃষ্টি করেছে। কয়েকটি সংগঠন এর বিরুদ্ধে 
প্রতিবাদ জানিয়েছে। ফলে জনসাধারণের 
শান্তি এবং আইন–শঙৃ্খলার ওপর সম্ভাব্য 
প্রভাব সম্পর্কে উদ্বেগ আরও বেড়েছে।

কয়লা মাফিয়ারা দায়ী 
বিস্ফোরণে: তৃণমূল

আজকালের প্রতিবেদন

মেঘালয়ে খনি বিস্ফোরণ–কাণ্ডের জন্য 
কয়লা মাফিয়ারাই দায়ী। বৃহস্পতিবার 
জয়ন্তিয়া পাহাড়ে ‘ইঁদুর–গর্ত’ বিস্ফোরণ 
নিয়ে এমনই অভিয�োগ রাজ্যের প্রধান 
বির�োধী দল, মেঘালয় প্রদেশ তৃণমূল 
কংগ্রেসের। শুক্রবার সেই অভিয�োগের 
সত্যতা মেনে নিলেন 
কেন্দ্রীয় খনিমন্ত্রী 
জি কিসান রেড্ডি। 
এদিন তিনি বলেন, 
খনি মাফিয়ারাই এই 
বেআইনি খাদানকাণ্ডে জড়িত। তবে 
মাফিয়ারা সকলেই বিজেপি ও তাদের 
শরিক দল এনপিপি–র কাছের ল�োক 
বলেও তৃণমূল অভিয�োগ করেছে। 

উল্লেখ্য, বৃহস্পতিবার জয়ন্তিয়া 
হিলসে একটি বেআইনি কয়লা খাদানে 
বিস্ফোরণকাণ্ডে অন্তত ২৫ জন প্রাণ 
হারিয়েছেন। জখম হয়েছেন প্রায় জনা 

পঞ্চাশেক শ্রমিক। মেঘালয় হাইক�োর্ট 
স্বতঃপ্রণ�োদিত মামলা গ্রহণ করে খনি 
মালিকদের গ্রেপ্তারের নির্দেশ দেয়। পূর্ব 
জয়ন্তিয়া হিলসের ডিএম ও এসপিকে 
স�োমবার সশরীরে হাইক�োর্টে হাজির 
হওয়ারও নির্দেশ দিয়েছে হাইক�োর্ট। 
হাইক�োর্টের নির্দেশ পেয়েই পুলিশ এদিন 
দুই খনি মালিককে গ্রেপ্তার করেছে। 

তবে গ�োপন রাখা 
হয়েছে তঁাদের নাম ও 
পরিচয়। বিস্ফোরণের 
ঘটনায় স্থানীয় কয়লা 
মাফিয়াদের সঙ্গে 

এনপিপি ও বিজেপি নেতাদের সখ্যের 
অভিয�োগ তুলেছ ে তৃণমূল। 

অন্যদিকে, মেঘালয় ও অসম 
সরকার নিহতদের পরিবারবর্গকে 
এককালীন অর্থ সাহায্যের কথা 
ঘ�োষণা করেছে। প্রধানমন্ত্রী নরেন্দ্র 
ম�োদিও শ�োক প্রকাশ করে আর্থিক 
সাহায্যের প্রতিশ্রুতি দিয়েছেন।

বিজেপিতে অনাস্থা, 
ফের জ্বলছে মণিপুর

আজকালের প্রতিবেদন

তড়িঘড়ি আস্থাভ�োটে জিতলেও স্বস্তি 
নেই মণিপুরের নতু ন মুখ্যমন্ত্রী ইউমনাম 
খেমচাঁদ সিংয়ের। কুকি বিধায়ক নেমচা 
কিপগেনকে উপমুখ্যমন্ত্রী করায় জ্বলছে 
চূড়াচাঁদপুর। নতু ন করে অশান্তি দেখা 
দিয়েছে কুকি অধ্যুষিত এলাকায়। 
বিজেপির ‘পপুলার গভর্নমেন্ট’কে 
সমর্থন করায় নেমচা ছাড়াও এল এম 
খাউতে ও এনগুরসাঙ্গুলার সিনেটকে 
প্রাণনাশের হুমকি দিয়েছে কুকিদের 
সংগঠন ভিলেজ ভলান্টিয়ার্সের ইস্টার্ন 
জ�োন। নেমচার মাথার দাম ২০ লক্ষ টাকা 
এবং বাকি দুজনের ১০ লক্ষ টাকা করে 
ধার্য করা হয়েছে। পরিস্থিতি বেগতিক 
দেখে নেমচা–সহ ১০ কুকি বিধায়কই 
বৃহস্পতিবার বিধানসভার বিশেষ 
অধিবেশনে য�োগ দেননি। এঁদের মধ্যে 
৭ জনই বিজেপির। কুকিরা কেন্দ্রশাসিত 
অঞ্চলের দাবিতে অটল। রাজ্যভাগ 

ছাড়া অন্য ক�োনও সমাধানসূত্র মানতে 
নারাজ কুকিরা। চূড়াচাঁদপুর–সহ 
রাজ্যের বিভিন্ন এলাকায় পালিত হচ্ছে 
সর্বাত্মক বন্‌ধ। তবে তায়ক�োন্ডোর 
ব্ল্যাক বেল্ট নতু ন মুখ্যমন্ত্রী খেমচাঁদ 
জানিয়েছেন, রাজ্যের অখ‌‌ণ্ডতা 
ও শান্তি ফেরান�োই তাঁর লক্ষ্য। 
মেইতেইরাও অখণ্ডতার পক্ষে। রাজ্যের 
প্রাক্তন মুখ্যমন্ত্রী তথা কংগ্রেস নেতা 
ওখরাম ইব�োবি সিংয়ের মতে, শান্তি 
ফেরান�োটাই এখন সবচেয়ে জরুরি। 
তাঁর অভিয�োগ, বিজেপির বিভাজনের 
রাজনীতিই মণিপুরকে অশান্তির দিকে 
ঠেলে দিয়েছে। কংগ্রেস সাংসদ 
বিমল আকৈজামও মনে করেন কুকি 
ও মেইতেইদের মধ্যে আল�োচনার 
মাধ্যমেই শান্তি ফেরাতে হবে। নতু ন 
মুখ্যমন্ত্রী খেমচাঁদ জানান, ঘরছাড়াদের 
ঘরে ফেরান�োকেই তিনি অগ্রাধিকার 
দিচ্ছেন। এই লক্ষ্যে শিগগিরই একটি 
র�োডম্যাপ প্রকাশ করবে সরকার। ‌

মেঘালয়ে মৃত 
অন্তত ২৫

প্রস্তাব আনছে আরবিআই
ব্যাঙ্ক জালিয়াতি হলে 
২৫ হাজার ক্ষতিপূরণ

সংবাদ সংস্থা
মুম্বই, ৬ ফেব্রুয়ারি

অনলাইন পেমেন্টে ব্যাঙ্কের গ্রাহকেরা জালিয়াতির শিকার হলে, তঁাদের ক্ষতিপূরণে 
২৫ হাজার টাকা পর্যন্ত দেওয়ার প্রস্তাব আনতে চলেছে রিজার্ভ ব্যাঙ্ক। তবে এ 
ক্ষেত্রে থাকবে কয়েকটি শর্ত। শুক্রবার এ কথা জানিয়েছেন আরবিআইয়ের গভর্নর 
সঞ্জয় মালহ�োত্রা। তিনি বলেন, ‘‌অল্প পরিমাণ অননুম�োদিত ভুয়�ো  লেনদেনের 
ক্ষেত্রে গ্রাহকদের ২৫ হাজার টাকা পর্যন্ত ক্ষতি পুষিয়ে দিতে একটা ব্যবস্থা চালু 
করার প্রস্তাব আনা হবে।’‌ 

এই ক্ষতিপূরণের সুয�োগ জীবনে একবারই পাবেন গ্রাহক। পাবেন না প্রতি 
বছর। এই টাকাটা দেওয়া হবে যাতে গ্রাহকেরা সতর্ক থাকেন এবং বার বার 
একই ভু ল না করেন। ক্ষতিপূরণের সর্বোচ্চ পরিমাণ হবে ২৫ হাজার টাকা। 
হিসেবের ফরমুলা হবে এই রকম— ম�োট ক্ষতির ৮৫ শতাংশ কিন্তু ২৫,০০০ 
টাকার বেশি নয়। ধরা যাক, ব্যাঙ্কের ক�োনও গ্রাহক অনলাইনে যদি ৫০ হাজার 
টাকা জালিয়াতির শিকার হন, তা হলে তঁার ৮৫ শতাংশ টাকা ক্ষতিপূরণের 
পরিমাণ দঁাড়াবে ৪২,৫০০ টাকা। তবে তিনি ২৫,০০০ টাকার বেশি পাবেন না। 
যদি জালিয়াতিতে ক্ষতির পরিমাণ ২০,০০০ টাকা হয়, তা হলে সেই গ্রাহক 
পাবেন ২০ হাজারের ৮৫ শতাংশ বা ১৭,০০০ টাকা।
সুদের হার অপরিবর্তিত রাখল রিজার্ভ ব্যাঙ্ক: সুদের হার ৫.২৫ রাখার পক্ষেই 
শুক্রবার মত দিয়েছেন মানিটারি পলিসি কমিটির ৬ সদস্য। ২০২৫ সালের 
ফেব্রুয়ারি মাস থেকে দফায় দফায় এ পর্যন্ত ১২৫ বেসিস পয়েন্ট সুদের হার 
কমিয়েছে আরবিআই।

ভারতকে বন্ধু  বলছে 
জামায়াত, বিএনপি!
আওয়ামি লিগকে বাদ দিয়েই 
বহৃস্পতিবার বাংলাদেশের সাধারণ 
নির্বাচন। মলূ লড়াই বিএনপির সঙ্গে 
জামায়াতে ইসলামির। ই‌‌‌‌স্তেহারে 
৫১টি বিষয়ে গুরুত্ব দিয়ে বিএনপি 
বলেছে,‘সবার আগে বাংলাদেশ’। 
মখুে ভারত বির�োধিতা করলেও 
জামায়াত তাদঁের ইস্তেহারে ভারতের 
সঙ্গে বন্ধুত্বে র বার্তা দিয়েছে। 
জামায়াতের আমির ডা. শফিকুর 
রহমান বলছেন, ‘প্রতিবেশী এবং 
নিকটবর্তী দেশগুলির সঙ্গে শান্তিপূর্ণ, 
বন্ধুত্বপরূ্ণ এবং সহয�োগিতামলূক 
সম্পর্ক গড়ে ত�োলা হবে। সেই 
তালিকায় থাকবে ভারত, ভুটান, 
নেপাল, মায়ানমার, শ্রীলঙ্কা, মলদ্বীপ 
এবং থাইল্যান্ড’। শুক্রবার বিএনপি 
চেয়ারপার্সন তারেক রহমান ইস্তেহার 
প্রকাশ করে বলেছেন,‘বিএনপি 
বিশ্বাস করে, বাংলাদেশের সীমান্তের 
বাইরে বন্ধু  আছে তা নিয়ে ক�োনও 
প্রশ্ন নেই। সব রাষ্ট্রের সঙ্গে সমতা, 
ন্যায্যতা, বাস্তবধর্মী ও পারস্পরিক 
স্বার্থের ভিত্তিতে এবং আন্তর্জাতিক 
বিধি-বিধান অনুযায়ী দ্বিপাক্ষিক ও 
বহুপাক্ষিক সম্পর্ক প্রতিষ্ঠার ওপর 
জ�োর দেবে’।

চেন্নাইয়ে কাকের মড়ক
সংবাদ সংস্থা
চেন্নাই, ৬ ফেব্রুয়ারি

শয়ে শয়ে কাক মরছে চেন্নাইয়ে। রাস্তাঘাটে 
যত্রতত্র ছড়িয়ে আছে মরা কাক। বার্ড ফ্লু  
ঘিরে তাই কপালে ভাজঁ তামিলনাড়রু। 
রাজ্যের স্বাস্থ্যমন্ত্রক জানাচ্ছে, এইচ৫এন১ 
ভাইরাসই এজন্য দায়ী। ভাইরাসে 
আক্রান্ত পাখির সংস্পর্শে এলে অন্য 
প্রাণীও সংক্রমিত হতে পারে। তবে 
মানুষের দেহে এই ভাইরাস ছড়ান�োর 
আশঙ্কা কম। তবে তামিলনাড়ু সরকার 

রাজ্যবাসীকে মরা পাখি থেকে দূরে থাকতে 
বলেছে। কেন্দ্রের তরফেও তামিলনাড়ু 
সরকারকে পরিস্থিতির ওপর নজর 
রাখতে বলা হয়েছে। জৈবসরুক্ষার নিয়ম 
মেনে মরা পাখিগুলিকে পুড়িয়ে কিংবা 
গভীর গর্তে পঁুতে দিতে নির্দেশ দেওয়া 
হয়েছে। এইচ৫এন১ হল ইনফ্লুয়ে ঞ্জা ‘‌এ’‌ 
ভাইরাসের একটি অত্যন্ত শক্তিশালী ধরন, 
যা প্রাথমিকভাবে পাখিদের, বিশেষ করে 
হাসঁ-মুরগি এবং বন্য পাখিদের সংক্রমিত 
করে। খামারে বন্য পাখিদের রাখতে বারণ 
করা হয়েছে।‌‌‌

গর্তে পড়ে মৃত্যু যুবকের
সংবাদ সংস্থা
দিল্লি, ৬ ফেব্রুয়ারি

ফিরল নয়ডার মর্মান্তিক স্মৃতি। পশ্চিম 
দিল্লিতে ডিজেবি–র খোঁড়া ১৫ ফু ট 
গর্তে পড়ে মারা গেলেন ম�োটরসাইকেল 
আর�োহী। জনকপরুী এলাকায় 
দিল্লি জল ব�োর্ড (ডিজেবি)–এর 
নির্মাণকাজের জন্য গর্তটি খ�োড়ঁা হয়েছিল। 
সমাল�োচনার মুখে পড়ে তিন অফিসারকে 
সাসপেন্ড করেছে ব�োর্ড। মতৃের নাম কমল 
ভয়ানি (২৫)। কৈলাসপুরীর বাসিন্দা। কাজ 

করতেন এক বেসরকারি ব্যাঙ্কের কল 
সেন্টারে। পশ্চিম দিল্লির ডিসিপি দরদে শরদ 
ভাস্কর জানান, সকাল ৮টা নাগাদ পুলিশ 
কন্ট্রোল রুমে এক মহিলা ফ�োনে জানান, 
গর্তে একজন সংজ্ঞাহীন অবস্থায় পড়ে 
আছেন। নিহতের পরিবার জানিয়েছে, কমল 

বৃহস্পতিবার রাতে র�োহিণীর 
অফিস থেকে বাড়ি ফিরছিলেন। 

রাত পর্যন্ত না ফেরায় জনকপরুী, সাগরপুর, 
বিকাশপুরী ও র�োহিণী–সহ কয়েকটি থানায় 
যায় পরিবার। অভিয�োগ, কেউ সাহায্য 
করেনি। সকালে পুলিশ মত্ৃযুসংবাদ জানায়।

এবার দিল্লি

য�োগীর র�োষে
বলিউডের 
পরিচালক

পাপ্পু যাদব গ্রেপ্তার
বিহারের সাংসদ পাপ্পু যাদব গ্রেপ্তার। 
শুক্রবার ৩১ বছরের পুরন�ো একটি 
মামলায় পাটনার বাড়ি থেকে তঁাকে 
গ্রেপ্তার করেছে বিহার পুলিশ। ওই 
মামলার শুনানিতে অনুপস্থিত থাকায় 
তঁার বিরুদ্ধে কড়া ব্যবস্থার নির্দেশ 
দেয় আদালত। ১৯৯৫ সালে পাটনার 
গর্দানিবাগ থানায় বিন�োদবিহারী লাল 
অভিয�োগ করেন, ভাড়া হিসেবে তঁার 
বাড়ি নেওয়া হলেও সেখানে সাংসদের 
দপ্তর পরিচালনা করা হচ্ছিল। লিজের 
সময় এই তথ্য গ�োপন রাখা হয়।

